
He tauira hou kia pai ake te tautoko i ngā tamariki whai matea nui rawa 

• HŌNORE JAN TINETTI 
 

E pūmau ana te Kāwanatanga ki te hanga i tētahi pūnaha e pai ake ai te tautoko i ā tātau tamariki, 
taiohi hoki whai matea nui rawa, te whakapuaki a te Minita Take Mātauranga Tuarua a Jan Tinetti i 
te rā nei. 
 
I whakarewahia te Arotake Matea Nui i te marama o Āperira 2021, ā, nō nā tata nei i oti ai, me te 
aha 1100 ngā tāpaetanga kōrero i tae mai. 
 
“Whai muri i ngā urupare ki te arotake, kua whakaae te Kāwanatanga ki ngā huringa nui hei 
whakarite ka whakatutukihia ngā hiahia o ā tātau ākonga whai matea nui rawa,” te kī a Jan Tinetti. 
 
“He $1.2 piriona tā mātau haumi i ia tau mō ngā tautoko ako, engari e mōhio ana mātau kua roa e 
wehewehe ana ngā tautoko e wātea ana ki te hunga whai matea nui rawa, ā, he maha ā tātau 
tamariki me ā tātau taiohi kāore i te whiwhi i ngā tautoko e hiahia ana rātau, i te wā e hiahia ana 
rātau. 
 
“Hei whakarite he tino hāngai ake te pūnaha tautoko ka hangaia tētahi aronga tauira rerekē kia puta 
ai he hononga i waenga i te ākonga, tōna whānau me te kura kōhungahunga, te kura rānei. Mā tēnei 
ka nui ake te kōwhiringa me te mana ki ngā ākonga me ngā whānau mō te āhua o ngā tautoko me te 
mea pai rawa mō rātau,” te kī a Jan Tinetti. 
 
“Ko te whakahāngai i ā mātau tautoko mā ngā ākonga whai matea nui rawa nō tētahi kaupapa 
matua o te Mahere Mahi Tautoko Akoranga 2019-25 a te Kāwanatanga. 
 
Kei roto i te pūnaha hou ko ngā tūāpapa mō te huringa: 

1. He pūnaha tuku ratonga hou; 
2. Ngā tautoko tino hāngai; 
3. He kōtuinga kura kōmitimiti me te manaaki; 
4. Ngā tautoko ako mō ngā ākonga Māori me ō Te Moananui-a-Kiwa me ō rātau whānau ka 

hangaia e te iwi Māori me Te Moananui-a-Kiwa; 
5. He ohu mahi ngākau titikaha, mātau e whai kaha ana ki te urupare; 
6. He tauira tuku pūtea hou hei tautoko i tētahi aronga tino hāngai, ngāwari hoki; me 
7. Te kōmitimiti kaha ake me ētahi atu tari. 

 
“Ko ngā tūāpapa he huringa māia, paetata ki te pae tawhiti ka roa te wā mō te waihanga me te 
whakatinana i runga i te whaitake, ā, me nui te haumi me ngā haumi hou haere tonu. 
 
Ka mahi tahi Te Tāhuhu o te Mātauranga me Whaikaha ki te hoahoa me te hanga i te pūnaha hou 
me te tuku pūrongo atu ki te Minita hei te weheruatanga o tērā tau. 
 
“Ko te kaupapa kia pūmau ngā huringa. I te wā paetata, i te wā e hangaia ana te tauira tūturu hou, 
ka whakahāngaitia e Te Tāhuhu o Te Mātauranga te tauira onāianei kia māmā ake ai ki ngā tamariki 
me ō rātau whānau te whiwhi i ngā tautoko e hiahia ana rātau. 
 
“Ka tautokona anōtia ngā kaiako ki te whai i ngā ako me ngā whakangungu ngaio hei whakawhanake 
anō i ō rātau pūkenga me ō rātau ngākau titikaha mō te mahi tahi me ngā tamariki whai matea nui. 
 

https://www.beehive.govt.nz/minister/hon-jan-tinetti

“Tēnei te mihi ki a koutou katoa – tae atu ki ngā mātua, ngā kaiako, ngā rōpū hauā me ētahi atu 
whakahaere pērā i te Rōpū Tohutohu - nā rātau i tuku whakaaro atu ki te hātepe arotake. He mea 
waiwai ēnei whakahokinga kōrero,” te kī a Jan Tinetti. 
 
Hei pānui i te pūrongo o te reo hunga whai pānga te Arotake Matea Nui Rawa, i whakaritea e NZCER: 
hono https://www.education.govt.nz/highest-needs-change-programme 

